
Go‘Sht Yo‘Nalishidagi Quyonlar Postnatal Ontogenezida Yelka
Suyagining Morfometrik Xususiyatlari

Annotatsiya: Kulrang velikan, oq velikan va flander zotiga mansub quyonlar postnatal
ontogenezida yelka suyagining chiziqli o‘lchamlari va og‘irliklarining absolyut ko‘rsatkichlari
o‘rganilgan. Yelka suyagining morfometrik ko‘rsatkichlari quyonlar postnatal rivojlanishi davomida
o‘ziga xo0s o‘sish dinamikasiga ega ekanligi aniqlangan. Yelka suyagi og‘irligining absolyut
ko‘rsatkichlari aynigsa, postnatal ontogenezning 21 kunligidan keyin 1- va 3- guruhidagi quyonlarda
2-guruhga nisbatan yuqori bo‘lishi kuzatilgan.

Kalit so‘zlar: quyon, kulrang velikan, oq velikan, flander, yelka suyagi, postnatal ontogenez,
uzunlik, og‘irlik, o‘sish koeffitsiyenti, chiziqli o‘lcham, absolyut ko‘rsatkich, absolyut og‘irlik.

Kirish. Bugungi kunda mamlakatimizda go‘sht va go‘sht mahsulotlariga bo‘lgan talab tobora ortib
bormoqda. Shu bois, quyonchilik sohasiga aynigsa go‘sht yo‘nalishidagi quyonlarni boqish va
ko‘paytirishga alohida e’tibor garatilmoqda. Quyonchilik hozirgi kunda chorvachilikning eng jadal
rivojlanayotgan tarmog‘i bo‘lib, aholiga to‘la qiymatli hayvon ogsili manbai bo‘lgan mahsulotlarning
eng katta foizini yetkazib beradi. Shu tufayli zamonaviy kulrang velikan quyonlarinig biologik
xususiyatlaridan tez o‘sish va yuqori mahsuldorlik boshqa turdagi go‘sht ishlab chigarishga nisbatan
kam resurs sarflanishi va quyon go‘shtining arzonligi bilan ajralib turadi.

Qishloq xofjaligi va uy hayvonlaridan sifatli va ko‘proq mahsulot olish uchun ularning biologik
xususiyatlarini, postnatal ontogenezdagi rivojlanish qonuniyatlarini o‘rganish hamda ulardan ratsional
foydalanish muhim ilmiy-amaliy ahamiyat kasb etadi. Shu jumladan, quyonchilik tarmog‘idan yuqori
sifatli mahsulot yetishtirishda postnatal taragqgiyotning turli fiziologik bosgichlarida quyon
organizmida kechadigan morfo-fiziologik o‘zgarishlarni inobatga olish ushbu sohani ilmiy asosda
to‘g‘ri yo‘lga qo‘yish imkonini yaratadi. Bundan tashqari, quyonlar laboratoriya hayvoni sifatida
eksperimental ilmiy-tadqiqot tajribalarini o‘tkazishda ham muhim ahamiyatga ega.

Quyonchilik jahon igtisodiyoti va iste’molida asosiy o‘rinlardan birini egallaydi. Masalan, Xitoyda
quyon go‘shti kam iste’mol qilinishiga gqaramasdan, mazkur mamlakat uni yetishtirish bo‘yicha
dunyoda yetakchi o‘rinda turadi. Xitoy quyonchiligida mo‘ynali va tivitli zotlarni parvarishlashga
alohida e’tibor garatilgan. Ikkinchi o‘rinni esa Italiya egallaydi. Aholi boshiga quyon go‘shti iste’mol
gilish darajasi (yiliga 5,5-6 kg.) ham italyanlarga tegishli. Bu ko‘rsatkich Fransiya, Germaniya va
Vengriyada 2,5-3 kilogrammni tashkil giladi va mazkur mamlakatlarda 65 foiz mahsulot klaster
usulida ishlab chiqariladi [4, 9].

“Sog‘lom ovqatlanishning zamonaviy tendensiyasi va Jahon sog‘ligni saqlash tashkilotining parhez
go‘sht iste’mol qilish me’yori xususidagi tavsiyasiga ko‘ra, inson yil davomida iste’mol qiladigan
go‘sht mahsulotlarining 5 foizi, ya’ni 4,5 kilogrammi quyon go‘shti bo‘lishi kerak”, deyilgan. Shundan
kelib chiqib aytadigan bo‘lsak, hozirgi kunda yurtimiz bozorida nazariy jihatdan yiliga 150 ming tonna
quyon go‘shtiga talab bor [3, 7, 8].

Ma’lumotlarga ko‘ra, to‘yimliligi bo‘yicha quyon go‘shtining 1 kilogrammi eng yaxshi mol
go‘shtining 1,45 kilogrammiga teng. Shuningdek, uning go‘shti tarkibida xolesterin kamligi bo‘yicha
qo‘y, mol va boshqa jonivorlarnikidan farq qiladi. Tarkibidagi ogsilning 90 foizi inson organizmi
tomonidan to‘liq o‘zlashtiriladi. U shuningdek, mineral tuzlarga, kalsiy va fosforga boy, yaxshi ta’mga
ega. Shu kabi ijobiy xususiyatlari tufayli quyon go‘shti jigar, me’da, yurak-gon tomir tizimi
kasalliklari, gandli diabet, allergiyasi bor insonlarga tavsiya etiladi [2, 5, 6].

Quyonlarning jinsiy voyaga yetgan yoshida ular organizmining fiziologik gomeostazini saglash
gonning antioksidant tizimining fermentlari faolligini o‘zgarishi bilan ro‘y berishi ilmiy tadqiqotlarda
0°z isbotini topgan [1].

Quyonlar son suyagining morfometrik ko‘rsatkichlarini o‘ziga xos xususiyatlari tadgigotchilar
tomonidan o‘rganilgan bo‘lib, mualliflarning ma’lumotlariga ko‘ra, uy quyonlarining oyoq skeleti
bo‘yicha yozma ma’lumotlari bo‘yicha o‘ng va chap oyoqlardagi son suyagining anatomik tuzilishi
jihatidan vizual tafovut aniglanmagan. Quyonlar son suyagi uchun katta dumboqning baland bo‘lishi,
suyakning yarim aylana boshchasi uning balandligidan pastroqda joylashishi xarakterli bo‘lgan. Orqa
oyoqqa tayanib yurishi yuzaga kelgan va suyakning uchinchi do‘mbog‘iga kuchli taraqqiy etgan
sag‘rining yuza muskulini birikishi oqibatida son suyagi bo‘yinchasi orqa tomondan birmuncha
kichrayganligi qayd etilgan. Suyakning proksimal epifizini yuqorigi qismi katta do‘mboq, boshcha,
kichik va uchinchi do‘mbogqlarni hosil qilib, o‘lchami distal epifizga nisbatan katta bo‘lishi kuzatiladi

[10].

Quyonlar yelka suyagining tuzilishiga bir qancha omillar ta’sir ko‘rsatishi tadqiqotlar natijasida
aniglangan. Suyakning tuzilishiga ta’sir ko‘rsatuvchi omillardan biri — tana vazni, kurak-yelka
bo‘g‘imining bukish va yozish harakatlari hisoblanadi [11].

Materiallar va metodlar. Ilmiy tekshirish ishlari SsSmDVMCHBU da “Mega loyiha” doirasida tashkil
etikgan vevariyda parvashishlanayotgan kulrang yirik, oq vyirik, flander zotiga mansub quyon
bolalarining yelka suyagi ustida olib borildi. Har birida 10 boshdan quyon bolalari bo‘lgan 3 ta
guruhga ajratildi. Barcha guruh quyon bolalariga bir xil ratsionda oziga berildi. Morfometrik
o‘lchamlar tajribaning 1-, 21-, 51-, 81-, va 120-kunlarida olindi.

Suyaklarning chiziqli o‘lchamlari hamda og‘irliklarini aniqlashda N.P.Chirvinskiy tomonidan
qo‘llanilgan hamda Samarqand veterinariya meditsinasi instituti olimlari (D.X.Narziyev,
M.X.Allamurodov, A.S.Daminov, R.M.Tashtemirov, N.B.Dilmurodov) tomonidan takomillashtirilgan
va joriy gilingan umummorfologik uslublardan foydalanildi.

Ilmiy tekshirishlar natijasida olingan barcha ragamiy ma’lumotlar YE.K.Merkureva uslubi bo‘yicha
matematik ishlovdan o‘tkazildi.

Matematik-statistik tahlil Styudent va Fisher mezonlari yordamida komp’yuterning Microsoft Excel
elektron jadvalida bajarildi.

Natijalar va ularning tahlili. Birinchi guruhdagi kulrang velikan quyonlar yelka suyagi uzunligining
absolyut ko‘rsatkichi postnatal ontogenezning 1-kunida 1,61 + 0,057 sm ga teng bo‘lib, 21 kunligiga
gadar jadal ortishi (3,28 £ 0,047 sm, r < 0,02; K = 2,041) va keyingi o‘rganilgan 120 kunligiga qadar
ushbu jarayonni bosqichli tarzda davom etishi, ya’ni 51 kunlikda — 5,14 + 0,1 sm (r < 0,03; K = 1,56)
ga, 81 kunlikda — 7,53 £ 0,14 sm (K = 1,46) ga, 120 kunlikda — 10,08 + 0,26 sm (r < 0,03; K = 1,33)
ga yetishi kuzatildi. YElka suyagining mazkur ko‘rsatkichini o‘sish koeffitsiyenti quyonlarning 1
kunligidan 120 kunligiga qadar bo‘lgan davr mobaynida 6,33 martani tashkil etishi aniglandi.

Yelka suyagi og‘irligining absolyut ko‘rsatkichi birinchi guruh quyonlar postnatal taraggiyotining
dastlabki 1 kunligidan 21 kunligiga gadar 0,71 £ 0,009 g dan 1,39 + 0,09 g (K = 1,94) gacha ortib
borishi, 21 kunlikdan 51 kunlikka gadar birmuncha jadal kechishi (2,75 + 0,06 g, r < 0,03; K = 1,97)
va keyingi 120 kunlikkacha davriy ravishda davom etishi, ya’ni 81 kunlikda—4,65 + 0,1 g (r <0,03; K
=1,68) ga, 120 kunlikda — 6,75 £ 0,11 g (K = 1,45) ga yetishi gqayd etildi. Suyak og‘irligining absolyut
ko‘rsatkichini o‘sish koeffitsiyenti quyonlar postnatal ontogenezining o‘rganilgan bosqichlari
mobaynida 9,42 martani tashkil etishi aniglandi.

Ikkinchi guruh — oqg velikan quyonlar yelka suyagi uzunligining absolyut ko‘rsatkichi postnatal
ontogenezning 1-kunida 1,5 £ 0,04 sm ga teng bo‘lib, 21 kunligiga gadar ortishi (3,026 + 0,04 sm, r <
0,02; K = 2,01) va keyingi o‘rganilgan 120 kunligiga gadar ushbu jarayonni bosqichli tarzda davom
etishi, ya’ni 51 kunlikda — 4,6 + 0,12 sm (r < 0,03; K = 1,52) ga, 81 kunlikda — 6,63 + 0,07 sm (r <
0,02; K = 1,43) ga, 120 kunlikda — 9,06 = 0,21 sm (r < 0,03; K = 1,36) ga yetishi kuzatildi. YElka
suyagining mazkur ko‘rsatkichini o‘sish koeffitsiyenti quyonlarning 1 kunligidan 120 kunligiga qadar
bo‘lgan davr mobaynida 6,03 martani tashkil etishi aniglandi.

Yelka suyagi og‘irligining absolyut ko‘rsatkichi ikkinchi guruh quyonlar postnatal taraqgiyotining
dastlabki 1 kunligidan 21 kunligiga gadar 0,68 + 0,009 g dan 1,3 + 0,03 g (r < 0,04; K = 1,91) gacha
ortib borishi, 21 kunlikdan 51 kunlikka gadar bu jarayonni birmuncha jadal kechishi (2,56 + 0,056 g, r
<0,04; K =1,96) va keyingi 120 kunlikkacha davriy ravishda davom etishi, ya’ni 81 kunlikda —4,23
0,59 (r<0,02; K=1,64) ga, 120 kunlikda — 6,1 + 0,17 g; K = 1,44) ga yetishi gayd etildi. Suyak
og‘irligining absolyut ko‘rsatkichini o‘sish koeffitsiyenti quyonlar postnatal ontogenezining
o‘rganilgan bosgichlari mobaynida 8,95 martani tashkil etishi aniglandi.

Yelka suyagi uzunligining absolyut ko‘rsatkichi uchinchi guruh — flander zotli quyonlar postnatal
ontogenezning 1-kunida 1,78 £ 0,02 sm ga teng bo‘lib, 21 kunligiga gadar ortishi (3,6 £ 0,12 sm, r <
0,04; K = 2,02) va keyingi o‘rganilgan 120 kunligiga gadar ushbu jarayonni bosqgichli tarzda davom
etishi, ya’ni 51 kunlikda — 5,67 + 0,13 sm (r < 0,03; K = 1,57) ga, 81 kunlikda — 8,38 £ 0,155 sm (r <
0,02; K =1,57) ga, 120 kunlikda — 11,54 + 0,27 sm (K = 1,37) ga yetishi kuzatildi. YElka suyagining
mazkur ko‘rsatkichini o‘sish koeffitsiyenti quyonlarning 1 kunligidan 120 kunligiga gadar bo‘lgan
davr mobaynida 6,47 martani tashkil etishi aniglandi.

Yelka suyagi og‘irligining absolyut ko‘rsatkichi uchinchi guruh quyonlari postnatal taraggiyotining
dastlabki 1 kunligidan 21 kunligiga gadar 0,8 £ 0,016 g dan 1,56 + 0,02 g (r < 0,02; K = 1,95) gacha
ortib borishi, 21 kunlikdan 51 kunlikka gadar jadal kechishi (3,13 £ 0,09 g; K = 1,99) va keyingi 120
kunlikkacha davriy ravishda davom etishi, ya’ni 81 kunlikda — 5,36 + 0,11 g (K = 1,71) ga, 120
kunlikda — 7,8 £ 0,12 g (r < 0,02; K = 1,47) ga yetishi qayd etildi. Suyak og‘irligining absolyut
ko‘rsatkichini o°sish koeffitsiyenti quyonlar postnatal ontogenezining o‘rganilgan bosqichlari
mobaynida 9,82 martani tashkil etishi aniglandi.

Demak, quyonlar yelka suyagining chizigli o‘lchami va og‘irligining mutloq ko‘rsatkichi postnatal
ontogenezning turli fiziologik bosqichlarida o‘ziga xos o‘zgarish dinamikasini namoyon qilib, ushbu
ko‘rsatkichlarni quyonlarning zotlari bo‘yicha ma’lum tafovutlarga ega bo‘ladi.

Xulosa:

> yelka suyagi chiziqli o‘lchamlari postnatal ontogenezning dastlabki kunidan 21 kunlikka gadar
bo‘lgan davr mobaynida birmuncha jadal ortishi hamda keyingi o‘rganilgan bosqichlarda bu
jarayonni katta og‘ishlarsiz davom etishi qayd qilindi;

> yelka suyagining uzunligi va og‘irliklarining absolyut ko‘rsatkichlari postnatal ontogenezning 21
kunidan 51 kunlikka qadar bo‘lgan davr mobaynida birmuncha jadal ortishi hamda keyingi
o‘rganilgan bosqichlarda bu jarayonni katta og‘ishlarsiz davom etishi qayd qilindji;

> yelka suyagi og‘irligining absolyut ko‘rsatkichlari postnatal ontogenezning aynigsa, 21 kunligidan
keyingi bosgichlarida 1- va 3-guruh quyonlarda yuqori bo‘lishi aniglandi.

